
তথ্যবিবরণী                                                   
                                          নম্বর : ২৮৬৬
শিক্ষায় পরিবর্তন ও সংস্কার ট্রান্সফরমেশন হচ্ছে

                                        -- শিক্ষামন্ত্রী

ঢাকা, ৪ শ্রাবণ (১৯ জুলাই) : 

শিক্ষামন্ত্রী ডা. দীপু মনি বলেছেন, নতুন শিক্ষাক্রমে প্রাক-প্রাথমিক থেকে উচ্চ মাধ্যমিক পর্যন্ত শিক্ষার খোলনলচে বদলে ফেলছি। এখন শিক্ষায় পরিবর্তন ও সংস্কারের কথা বলছি না, ট্রান্সফরমেশনের কথা বলছি। শিক্ষার্থীদের  হাতেকলমে শিখতে হবে। অথচ ব্যাপক অপপ্রচার চালানো হচ্ছে। বলা হচ্ছে— সমস্ত শ্রেণির পাঠ্যসূচি থেকে ইসলাম ধর্ম সম্পর্কিত সব কিছু বাদ দেওয়া হচ্ছে।  আপনাদের অনুরোধ করবো গুজবে কান দেবেন না। সত্যতা যাচাই করুন। দায়িত্বশীল মানুষ হিসেবে এটি আমাদের সবারই করণীয়। সামাজিক যোগাযোগ মাধ্যম ব্যবহারে আমাদের অনেক বেশি দায়িত্বশীল হতে হবে।

মন্ত্রী আজ  ইন্টারন্যাশনাল ইউনিভার্সিটি অভ্‌ বিজনেস এগ্রিকালচার অ্যান্ড টেকনোলজি (আইইউবিএটি) এর ষষ্ঠ সমাবর্তন অনুষ্ঠানে  এসব কথা বলেন। বঙ্গবন্ধু আন্তর্জাতিক সম্মেলন কেন্দ্রে অনুষ্ঠিত  এ সমাবর্তনে রাষ্ট্রপতি ও আচার্যের প্রতিনিধি হিসেবে সভাপতির বক্তব্য রাখেন শিক্ষামন্ত্রী।

সমাবর্তনে মূল বক্তা হিসেবে উপস্থিত ছিলেন জর্জিয়ার ককেশাস বিশ্ববিদ্যালয়ের প্রেসিডেন্ট এবং ইন্টারন্যাশনাল অ্যাসোসিয়েশন অভ্‌ ইউনিভার্সিটি প্রেসিডেন্টস এর বোর্ড চেয়ারম্যান  অধ্যাপক ড.  কখা শেঞ্জেলিয়া। বিশেষ অতিথি হিসেবে বক্তব্য রাখেন  আইএসি যুক্তরাজ্য এর রেসিডেন্ট জাজ ও ফিনল্যান্ডের অনারারি কনসুল জুলিয়ান ফিলিপস। অনুষ্ঠানে আরও বক্তব্য রাখেন আইইউবিএটি’র বোর্ড অব ট্রাষ্টিজের চেয়ারম্যান জুবের আলিম।

উচ্চশিক্ষা প্রসঙ্গে মন্ত্রী বলেন, গ্র্যাজুয়েটদের যে প্রত্যাশা আর চাকরি দাতাদের যে প্রত্যাশা এ দু’য়ের মধ্যে বিস্তর ফারাক। বিশ্ববিদ্যালয়গুলো শিক্ষার্থীদের সফট স্কিল  দিতে পারছে না এখনও। সে কারণে আমাদের শিক্ষার্থীরা খুব ভালো পড়াশোনা করছে, মেধাবী, ডিগ্রি অর্জন করছে কিন্তু আশপাশের অনেক দেশের শিক্ষার্থীদের তুলনায় আমাদের শিক্ষার্থীরা পিছিয়ে পড়ছে। প্রতিবেশি অনেক দেশের শিক্ষার্থীরা হয়ত এত বেশি লেখাপড়া না করেও সফট স্কিল অর্জন করায় তাদের চাকরির ক্ষেত্রে অফার করা হচ্ছে।  কাজেই আমাদের খুব জরুরি কাজ যা করতে হবে ইন্ডাস্ট্রিজ অ্যাকাডেমিয়া লিংকেজ, কোনও কোনও বিশ্ববিদ্যালয় শুরু করেছে, সবাইকেই করতে হবে। কর্মজগতে কী প্রয়োজন সেটি জানতে হবে, আর তাহলে দক্ষ জনশক্তি হিসেবে তৈরি হবে। আমরা কমিউনিকেশন স্কিলস, কোলাবরেশন স্কিলস, প্রব্লেম সলভিং স্কিলসসহ নানা রকমের স্কিলস জানতে হবে। ওয়ার্ল্ড ইকোনমিক ফোরোমের গবেষণা বলছে— সেকেন্ডারি স্কুলে যদি কোলাবরেটিং, প্রব্লেম সলভিং স্কিল  শেখানো যায় তাহলে বিশ্ব অর্থনীতিতে ২ দশমিক ৪৫ ট্রিলিয়ন ডলার যুক্ত করবে। আমরা মাধ্যমিক পর্যায় থেকে শুরু করার চেষ্টা করছি। কিন্তু যারা মাধ্যমিক ও উচ্চমাধ্যমিক পার করে এসেছে তাদের বিশ্ববিদ্যালয় পর্যায়ে সেটি শেখাতে হবে। 

অনুষ্ঠানে শিক্ষামন্ত্রী বলেন, ত্যাগের বিনিময়ে অর্জিত স্বাধীনতা অর্থবহ করতে এবং তার সুফল সকল নাগরিকের কাছে পৌঁছাতে সবাইকে কাজ করতে হবে। শুধু সরকারকে নয় সবাইকে একযোগে কাজ করতে হবে।  ধর্ম, বর্ণ নির্বিশেষে সকল নাগরিক যেন তার অধিকার ভোগ করতে পারে তা নিশ্চিত করতে একযোগে কাজ করতে হবে। অসাম্প্রদায়িক বাংলাদেশে যেন ধর্মান্ধতায়,  ধর্মের নামে কারো অধিকার ভুলণ্ঠিত না হয়। মন্দকে প্রতিহত করবেন,এটি আপনাদের কাছে আমাদের প্রত্যাশা।

শিক্ষার্থীদের উদ্দেশ্যে শিক্ষামন্ত্রী আরো বলেন, মাদক সন্ত্রাস, জঙ্গিবাদ, নারী নির্যাতন থেকে নিজেদের মুক্ত রাখবেন। সাম্প্রদায়িতকার বিষবাষ্প যেন আপনাদের হৃদয় আচ্ছন্ন করতে না পারে সেদিকে খেয়াল রাখবেন।  

   Number :  2865
Foreign Ministry is creating a data-driven intelligent 
architecture for better and faster service across the globe

                                                         -- Foreign Secretary

Dhaka, July 19 :

Foreign Secretary (Senior Secretary) Ambassador Masud Bin Momen has said that Foreign Ministry is creating a data-driven intelligent architecture for better and faster service across the globe. He made this remark while addressing a town hall meeting on Innovation & E-Governance in the Ministry of Foreign Affairs today.

Foreign Secretary highlighted several initiatives taken by the Ministry: securing the access of E-Nothi and D-Nothi for the Ministry and Bangladesh Missions abroad, introducing ibas++ in 20 Bangladesh Missions Abroad in the FY 2021-22, building Digital Archive system for the Ministry, introducing GRP in the Headquarters and all Bangladesh Missions abroad, and hosting "MoFA Telegram Series" for disseminating ideas on innovation, entrepreneurship and administration. He shared the present and future initiatives of his Ministry. He said that identical websites were launched on 07 July 2022 across all Bangladesh Missions. Now the website of the Ministry and all the Bangladesh Missions Abroad have the same outlay customised to the unique needs of the mission. The Ministry successfully digitalised 34 Consular services and 28 internal services with the help of MyGov team from the a2i. 

Foreign Secretary also mentioned that the Ministry is working on building a Neural Network for ensuring Data Driven Mechanism, setting up an innovation lab, creating a trade portal for promoting domestic products and services, securing stronger remittances, creating a platform for innovation and entrepreneurship, networking for technical expertise, setting up a call centre and introducing Artificial Intelligence for data analysis. He also spoke on market expansion for Bangladeshi products, communal harmony, human trafficking, public private partnership, and refugee issues. He emphasised on a more active role of the Ministry of Foreign Affairs to deal with the new challenges of the changing world (such as Ukraine crisis, energy crisis, Covid pandemic etc.) and stressed on the need for partnerships with other public and private institutions. 

The Foreign Secretary expressed hope that there is no reason the Foreign Office of Bangladesh will lag behind any of the Foreign Offices of the world. He concluded by noting that the knowledge, wisdom, patriotism, dedication, determination and enthusiasm of the young officers will shape the future of Bangladesh.

Young diplomats of the Ministry especially the officers at the rank of Senior Assistant Secretary and Assistant Secretary participated the meeting with great enthusiasm and expressed their opinions and ideas on various issues.

Director General (ICT & ITIT) Dr. Syed Muntasir Mamun moderated the meeting. Director General (Administration), Director General (General Services) and other high officials of the Ministry attended the meeting.

#

Mohsin/Rafiq/Sanjib/Salim/2022/21.45 Hrs.
তথ্যবিবরণী                                                   
                                          নম্বর : ২৮৬৪
বঙ্গভবনে রাষ্ট্রপতির ছোটো ভাইয়ের মৃত্যুবার্ষিকী উপলক্ষ্যে মিলাদ অনুষ্ঠিত

ঢাকা, ৪ শ্রাবণ (১৯ জুলাই) : 
রাষ্ট্রপতি মোঃ আবদুল হামিদ গত ১৭ জুলাই বাদ মাগরিব তার ছোটো ভাই মোঃ আব্দুল হাইয়ের মৃত্যুবার্ষিকী উপলক্ষ্যে আয়োজিত মিলাদ মাহফিলে অংশ নেন। বঙ্গভবনের দরবার হলে এ মিলাদ মাহফিলের আয়োজন করা হয়। 

মিলাদ মাহফিলে বঙ্গভবনের কর্মকর্তা-কর্মচারী ও রাষ্ট্রপতির পরিবারের সদস্যরাও অংশ নেন।
#

ইমরানুল/রফিক/সঞ্জীব/সেলিম/২০২২/২১৩০ ঘণ্টা

তথ্যবিবরণী                                                                                               নম্বর :  ২৮৬৩

রাষ্ট্রপতির সাথে বাংলাদেশ ব্যাংকের নবনিযুক্ত 
গভর্নর আব্দুর রউফ তালুকদারের সাক্ষাৎ
ঢাকা, ৪ শ্রাবণ (১৯ জুলাই) : 
রাষ্ট্রপতি মোঃ আবদুল হামিদের সঙ্গে আজ সন্ধ্যায় বঙ্গভবনে বাংলাদেশ ব্যাংকের নবনিযুক্ত গভর্নর আব্দুর রউফ তালুকদার সাক্ষাৎ করেন। 
নতুন গভর্নর দায়িত্ব পালনে রাষ্ট্রপতির সার্বিক সহযোগিতা ও দিকনির্দেশনা কামনা করেন।
রাষ্ট্রপতি মোঃ আবদুল হামিদ বলেন, করোনা মহামারি ও রাশিয়া-ইউক্রেন যুদ্ধের প্রেক্ষাপটে অর্থনৈতিক স্থিতিশীলতা রক্ষায় সঠিক আর্থিক ব্যবস্থাপনা খুবই গুরুত্বপূর্ণ। তিনি এ ব্যাপারে বাংলাদেশ ব্যাংকের কার্যক্রম আরো জোরদার করার পরামর্শ দেন। তিনি বলেন, বিভিন্ন আর্থিক প্রতিষ্ঠানের কার্যক্রমে স্বচ্ছতা ও জবাবদিহি নিশ্চিত করতে এবং দেশীয় আর্থিক বাজারের প্রসার ও উন্নয়নে কার্যকর পদক্ষেপ গ্রহণ করা জরুরি। রাষ্ট্রপতি আশা করেন, নতুন গভর্নর বাংলাদেশ ব্যাংককে আর্থিক খাতের প্রকৃত নিয়ন্ত্রক সংস্থা হিসেবে প্রতিষ্ঠা করতে পেশাদারিত্বের সাথে দায়িত্ব পালন করবেন।
রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহউদ্দিন ইসলাম এবং সচিব সংযুক্ত মোঃ ওয়াহিদুল ইসলাম খান এ সময় উপস্থিত ছিলেন।
#
ইমরানুল/রফিক/সঞ্জীব/সেলিম/২০২২/২০৪০ ঘণ্টা
তথ্যবিবরণী                                                                                                    নম্বর : ২৮৬২
প্রাণিসম্পদ খাতে অ্যান্টিবায়োটিকের যথেচ্ছ ব্যবহার নিয়ন্ত্রণ করা হবে
                                                   -- মৎস্য ও প্রাণিসম্পদ মন্ত্রী
ঢাকা, ৪ শ্রাবণ (১৯ জুলাই) :


প্রাণিসম্পদ খাতে অ্যান্টিবায়োটিকের যথেচ্ছ ব্যবহার নিয়ন্ত্রণ করা হবে বলে জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম।

আজ রাজধানীর একটি হোটেলে এন্টিমাইক্রোবিয়াল রেজিস্ট্যান্স বিষয়ক গবেষণা ফলাফল অবহিতকরণ কর্মশালায় প্রধান অতিথির বক্তব্যে মন্ত্রী এ কথা জানান। বাংলাদেশ প্রাণিসম্পদ গবেষণা ইনস্টিটিউট (বিএলআরআই) কর্তৃক বাস্তবায়নাধীন 'বাংলাদেশে গ্লোবাল হেলথ সিকিউরিটি এজেন্ডার লক্ষ্য অর্জনে অ্যান্টিমাইক্রোবিয়াল রেজিস্ট্যান্স এবং জুনোটিক রোগ প্রতিরোধ’ শীর্ষক প্রকল্পের আওতায় এ কর্মশালা আয়োজন করা হয়।

এ সময় মন্ত্রী বলেন, অ্যান্টিবায়োটিকের সহজলভ্যতা, প্রেসক্রিপশন ছাড়া এর যথেচ্ছ ব্যবহার এবং অযোগ্য ব্যক্তির মাধ্যমে এর ব্যবহার করতে দেওয়ার মাধ্যমে সমস্যা তৈরি হচ্ছে। এ বিষয়ে সচেতনতা তৈরি করা প্রয়োজন। এ জন্য প্রশিক্ষণ দরকার। অ্যান্টিবায়োটিকের ব্যবহার যাতে আমাদের দুর্বল করে দিতে না পারে সেজন্য নিরাপদ ও পুষ্টিকর খাবার গ্রহণ করতে হবে। আশার কথা হচ্ছে, বর্তমান সময়ে বিশ্বব্যাপী প্রাণিস¦াস্থ্য রক্ষায় অ্যান্টিবায়োটিকের ব্যবহার কমছে।

মন্ত্রী আরো যোগ করেন, অ্যান্টিবায়োটিকের যথেচ্ছ ব্যবহারের ক্ষতিকর দিক মৎস্য ও প্রাণিসম্পদ মন্ত্রণালয় অনুধাবন করেছে। এটা নিয়ন্ত্রণে মন্ত্রণালয় সচেষ্ট রয়েছে। অ্যন্টিবায়োটিকের যথেচ্ছ ব্যবহার নিয়ন্ত্রণে আন্তর্জাতিকমানের অ্যান্টিমাইক্রোবিয়াল রেজিস্ট্যান্স ল্যাবরেটরি করা হয়েছে। প্রাণিস্বাস্থ্যের জন্য ব্যবহৃত ঔষধে সঠিক উপাদান আছে কী না সেটা এ ল্যাবে পরীক্ষা করা হবে। প্রয়োজনে এ ল্যাবের পরিধি আরো বাড়ানো হবে। অ্যান্টিবায়োটিকের অপব্যবহার রোধে ভেটেরিনারি চিকিৎসক ও এর সাথে সংশ্লিষ্টদের প্রশিক্ষণেরও ব্যবস্থা করা হবে। প্রাণিসম্পদ খাতে মাঠ পর্যায়ে যারা কাজ করে, তারাও যাতে অ্যান্টিবায়োটিকের যথেচ্ছা ব্যবহার করতে না পারে সেটাও দেখা হবে।

তিনি আরো বলেন, অ্যান্টিবায়োটিক ভালো উদ্দেশ্যে ব্যবহারের জন্য হলেও সচেতনতার অভাব এবং মানুষ ও প্রাণীদের চিকিৎসাশাস্ত্র সংশ্লিষ্টদের গাফিলতির কারণে দেশে অ্যান্টিবায়োটিকের যথেচ্ছ ব্যবহার হচ্ছে। এটি প্রাণী ও মানুষ উভয়ের জন্য বিপন্ন অবস্থা তৈরি করতে পারে।

শ ম রেজাউল করিম আরো বলেন, প্রাণিস্বাস্থ্য খারাপ থাকলে মানুষ নিরাপদ থাকবে এটা ভাবার কারণ নেই। কারণ প্রাণীর সাথে মানুষের এখন সংমিশ্রণ হচ্ছে। শুধু প্রাণীর সুরক্ষার জন্য নয় বরং মানুষের সুরক্ষার জন্যও প্রাণিস্বাস্থ্য রক্ষা করা প্রয়োজন। এ বিষয়টি গভীরভাবে চিন্তা করতে হবে। সরকার চায় ওয়ান হেলথ সিস্টেম গড়ে উঠুক। কারণ মানুষের স্বাস্থ্যের সাথে প্রাণিস্বাস্থ্য ওতপ্রোতভাবে সম্পৃক্ত। ওয়ান হেলথ ধারণা সরকার প্রতিষ্ঠা করতে চায়। এক্ষেত্রে সম্মিলিত সহযোগিতা প্রয়োজন।

বিএলআরআই এর মহাপরিচালক ড. এস এম জাহাঙ্গীর হোসেনের সভাপতিত্বে কর্মশালায় উপস্থিত ছিলেন মৎস্য ও প্রাণিসম্পদ মন্ত্রণালয়ের সচিব ড. মুহাম্মদ ইয়ামিন চৌধুরী, মৎস্য ও প্রাণিসম্পদ মন্ত্রণালয়ের অতিরিক্ত সচিব শ্যামল চন্দ্র কর্মকার, মৎস্য ও প্রাণিসম্পদ মন্ত্রণালয়ের অতিরিক্ত সচিব মোঃ তৌফিকুল আরিফ ও প্রাণিসম্পদ অধিদপ্তরের মহাপরিচালক ডা. মনজুর মোহাম্মদ শাহজাদা। 

#

ইফতেখার/পাশা/রফিক/মোশারফ/মাহমুদ/জয়নুল/২০২২/২০৫০ঘণ্টা 

তথ্যবিবরণী                                                                                               নম্বর :  ২৮৬১

তথ্য মন্ত্রণালয়ে নিরীক্ষা বিষয়ক ত্রিপক্ষীয় সভা
ঢাকা, ৪ শ্রাবণ (১৯ জুলাই) : 
তথ্য ও সম্প্রচার মন্ত্রণালয়ের আওতাধীন দপ্তরগুলোতে নিরীক্ষা নির্দেশনা পালন এবং অনিষ্পন্ন বিষয়াদি নিষ্পত্তির জন্য মন্ত্রণালয়, দপ্তরসমূহ এবং অডিট বিভাগের ত্রিপক্ষীয় সভা অনুষ্ঠিত হয়েছে। 
আজ মন্ত্রণালয়ের সভাকক্ষে সচিব মোঃ মকবুল হোসেনের সভাপতিত্বে দপ্তর প্রধানগণ এবং অডিট অধিদপ্তরের প্রতিনিধিবৃন্দ এ সভায় অংশ নেন। সভায় দপ্তরভিত্তিক আলোচনা শেষে সকল দপ্তরকে নিরীক্ষা নির্দেশনা যথাযথভাবে অনুসরণ এবং অমীমাংসিত বিষয়াদি দ্রুত নিষ্পত্তির নির্দেশ দেন তথ্য ও সম্প্রচার মন্ত্রণালয়ের সচিব।
#
আকরাম/পাশা/মোশারফ/রফিকুল/মাহমুদ/সেলিম/২০২২/১৮০০ ঘণ্টা
তথ্যবিবরণী                                                   
                                          নম্বর : ২৮৬০
কোভিড-১৯ সংক্রান্ত সর্বশেষ প্রতিবেদন

ঢাকা, ৪ শ্রাবণ (১৯ জুলাই) : 
স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল সোমবার সকাল ৮টা থেকে মঙ্গলবার সকাল ৮টা পর্যন্ত ২৪ ঘণ্টায় দেশে ৮৯৭ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ৯ দশমিক ৬৬ শতাংশ। এ সময় ৯ হাজার ৯৯ জনের নমুনা পরীক্ষা করা হয়েছে।         
গত ২৪ ঘণ্টায় কোভিড-১৯ এ আক্রান্ত হয়ে ৮ জনের মৃত্যু হয়েছে। এ পর্যন্ত ২৯ হাজার ২৪৯ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৯ লাখ ২৮ হাজার ৬৫০ জন।  
#
কবীর/পাশা/রফিকুল/মাহমুদ/রেজাউল/২০২২/১৮০০ ঘণ্টা
তথ্যবিবরণী                                                                                                    নম্বর : ২৮৫৯
পাঠ্যপুস্তক শিশু মনে ভীতির নয় প্রীতির ভাব জাগাবে
                           --  প্রাথমিক ও গণশিক্ষা সচিব
ঢাকা, ৪ শ্রাবণ (১৯ জুলাই) :


প্রাথমিক ও গণশিক্ষা মন্ত্রণালয়ের সিনিয়র সচিব আমিনুল ইসলাম খান বলেছেন, প্রাথমিক স্তরের পাঠ্যবই এমনভাবে লিখতে হবে, যাতে করে শিক্ষা শিশু মনে ভীতির নয় প্রীতির ভাব জাগাবে। পাঠ্যপুস্তক হতে হবে সহজ, সরল ও প্রাঞ্জল, যা শিশুকে আনন্দিত করবে, বইয়ের পাতা উল্টোতে তাগিদ সৃষ্টি করবে।

সিনিয়র সচিব আজ ঢাকায় এনসিটিবি সভাকক্ষে জাতীয় শিক্ষাক্রম ও পাঠ্যপুস্তক বোর্ড আয়োজিত ‘পরিমার্জিত প্রাথমিক শিক্ষাক্রম-২১ এর আলোকে প্রণয়নকৃত ১ম শ্রেণির পাঠ্যপুস্তক ও শিক্ষক সহায়িকার যৌক্তিক মূল্যায়ন সংক্রান্ত ৩ দিনব্যাপি কর্মশালার উদ্বোধন অধিবেশনে প্রধান অতিথির বক্তৃতায় এসব কথা বলেন।

তিনি বলেন, নুতন শিক্ষানীতির আলোকে সরকার পুরোনো ধারার শিক্ষার খোলনলচে পাল্টে এমন এক শিক্ষার বীজ বপন করছে, যা শিক্ষার্থীর মস্তিস্ক ও পিঠ থেকে মুখস্থবিদ্যার বোঝা ঝেড়ে ফলে তাদের কৌতুহল, জিজ্ঞাসা, অনুসন্ধান, শক্তিকে জাগাবে ও কাজে লাগাবে। এর মাধ্যমে শিশুর জানার পরিধি বাড়বে এবং সে স্বপ্ন ও কল্পনা দিয়ে আপন ভূবন সাজাবে। সে নিজেই নানা চ্যালেঞ্জ গ্রহণ করবে, তা মোকাবিলা করে অভীষ্ট গন্তব্য পৌঁছাবে। তাই এটা বলা যায়, মানসম্মত পাঠ্যপুস্তক শিশুর অপার সম্ভাবনা ও ভবিষ্যৎ স্বপ্নকে সত্যি করে তুলবে।

এনসিটিবি চেয়ারম্যান প্রফেসর মোঃ ফরহাদুল ইসলামের সভাপতিত্বে অনুষ্ঠানে প্রাথমিক শিক্ষা অধিদপ্তরের মহাপরিচালক মহিবুর রহমান, পরিচালক ড. উত্তম কুমার দাশ, এনসিটিবি’র সদস্য মোঃ মশিউজ্জামান ও প্রফেসর একেএম রিয়াজুল হাসান এবং সচিব নাজমা আখতার বক্তব্য রাখেন।
#

তুহিন/পাশা/রফিকুল/মাহমুদ/জয়নুল/২০২২/১৮৩০ঘণ্টা  
তথ্যবিবরণী                                                                                                    নম্বর : ২৮৫৮
‘বঙ্গবন্ধু জনপ্রশাসন পদক ২০২২’-এর জন্য চূড়ান্তভাবে মনোনীত হলো ভূমিমন্ত্রণালয়
ঢাকা, ৪ শ্রাবণ (১৯ জুলাই) :


স্বচ্ছতা ও দক্ষতার সাথে সরকারি সম্পত্তির সুষ্ঠু রক্ষণাবেক্ষণ ও ব্যবস্থাপনার লক্ষ্যে প্রতিষ্ঠিত ‘ভূমি তথ্য ব্যাংক’-এর জন্য সংস্কার ক্যাটেগরিতে প্রতিষ্ঠান পর্যায়ে ভূমি মন্ত্রণালয়কে ‘বঙ্গবন্ধু জনপ্রশাসন পদক ২০২২’-এর জন্য চূড়ান্তভাবে মনোনীত করা হয়েছে।

বঙ্গবন্ধু জনপ্রশাসন পদকের জন্য ভূমি মন্ত্রণালয় মনোনীত হওয়ায় ভূমিমন্ত্রী সাইফুজ্জামান চৌধুরী ‘ভূমি তথ্য ব্যাংক’ উদ্যোগের সঙ্গে সংশ্লিষ্ট সকলকে আন্তরিক শুভেচ্ছা ও অভিনন্দন জানিয়েছেন। তিনি তাঁর প্রতিক্রিয়া ব্যক্ত করতে গিয়ে বলেন, প্রধানমন্ত্রী শেখ হাসিনার বিশেষ উদ্যোগ ‘ডিজিটাল বাংলাদেশ’-এর বাস্তবায়নের অংশ হিসেবে ‘ভূমি তথ্য ব্যাংক’ স্থাপন করা হয়েছে, যা সরকারি ভূ-সম্পদের সুষ্ঠু এবং কার্যকর ব্যবহারে সহায়তা করবে। এই উদ্যোগের সুফল এখন স্পষ্টতই দৃশ্যমান।

মন্ত্রী আরো বলেন, দক্ষ ভূমিসেবা দেওয়ার জন্য প্রয়োজন দক্ষ ভূমি প্রশাসন। ভূমি প্রশাসন দক্ষ করে গড়ে তোলার জন্য গৃহীত নানা উদ্যোগের একটি ‘ভূমি তথ্য ব্যাংক’। এর মাধ্যমে ভূমি প্রশাসনে এখন অতিদ্রুত নীতি নির্ধারণ ও সিদ্ধান্ত গ্রহণ করা সম্ভব হচ্ছে। 


জনপ্রশাসন মন্ত্রণালয়ের সিনিয়র সচিব কে এম আলী আজম ১৮ জুলাই ভূমি সচিব মোঃ মোস্তাফিজুর রহমানকে পত্রের মাধ্যমে উপর্যুক্ত পদকের জন্য মনোনয়নের বিষয়টি নিশ্চিত করেন।

‘ভূমি তথ্য ব্যাংক’ স্থাপনের ফলে একদিকে যেমন ভূমি উন্নয়ন কর আদায়, সরকারি ও খাসজমি রক্ষা, অর্পিত সম্পত্তির সঠিক ব্যবস্থাপনা এবং দক্ষতার সাথে সরকারি সম্পত্তি সংক্রান্ত মামলা পরিচালনার মাধ্যমে সরকারি স্বার্থ রক্ষা করা সম্ভব হচ্ছে, অন্যদিকে জনগণের অংশগ্রহণ নিশ্চিত করে স্বচ্ছ ও জবাবদিহিমূলক ভূমিসেবার নিশ্চয়তা দান করে সরকারের জাতিসংঘ ঘোষিত টেকসই উন্নয়ন লক্ষ্যমাত্রা অর্জনে সহায়ক হচ্ছে। 


উল্লেখ্য, ভূমি মন্ত্রণালয় কাজের স্বীকৃতি স¦রূপ ইতিপূর্বে ই-নামজারি ব্যবস্থার জন্য ‘ইউনাইটেড ন্যাশনস পাবলিক সার্ভিস অ্যাওয়ার্ড’ এবং অনলাইনে ভূমি উন্নয়ন কর ব্যবস্থার জন্য জাতিসংঘের অধীনস্থ আন্তর্জাতিক টেলিযোগাযোগ ইউনিয়নের সম্মানজনক উইসিস প্রাইজ অর্জন করেছে। 

#

নির্বাচিত জনপ্রতিনিধিদের দলমতের ঊর্ধ্বে উঠে জনস্বার্থকে সর্বাগ্রে স্থান দিতে হবে
                                                                  -- আবুল হাসানাত আবদুল্লাহ্
আগৈলঝাড়া (বরিশাল), ৪ শ্রাবণ (১৯ জুলাই) :


পার্বত্য চট্টগ্রাম শান্তিচুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, নির্বাচিত জনপ্রতিনিধিদের দলমতের উর্ধ্বে উঠে জনস্বার্থকে সর্বাগ্রে স্থান দিতে হবে। নতুন প্রজন্মের জন্য একটি নিরাপদ, সুখী, সুন্দর ও উন্নত-সমৃদ্ধ বাংলাদেশ উপহার দিতে হলে জনপ্রতিনিধিদের সকল প্রকার লোভ-লালসা ত্যাগ করে স্ব স্ব দায়িত্ব পালন করতে হবে। 


আবুল হাসানাত আবদুল্লাহ্ আজ বরিশাল জেলার আগৈলঝাড়া উপজেলার সেরালে বিভিন্ন ইউপি চেয়ারম্যান, সদস্য ও গণ্যমান্য ব্যক্তিবর্গের সাথে এলাকার সার্বিক উন্নয়ন কর্মকাণ্ড নিয়ে মতবিনিময়কালে এসব কথা বলেন।       


আবুল হাসানাত আবদুল্লাহ্ বলেন, জনগণই সকল ক্ষমতার উৎস। তৃণমূল জনগণের আশা-আকাক্সক্ষা তথা সকল প্রত্যাশার অন্যতম কেন্দ্রবিন্দু স্থানীয় সরকার পরিষদ। তিনি বলেন, প্রধানমন্ত্রী শেখ হাসিনার সরকার সুষম উন্নয়ন নীতিতে বিশ্বাসী। আগৈলঝাড়া উপজেলাসহ বরিশালের প্রতিটি উপজেলায় স্বাস্থ্য, শিক্ষা, কৃষি, বনায়ন, বিদ্যুৎ ও অবকাঠামোখাতে রেকর্ড পরিমাণ উন্নয়ন প্রকল্প বাস্তবায়িত হয়েছে। তিনি এসব উন্নয়ন কর্মকাণ্ডের সুফল যাতে তৃণমূলের মানুষ ভোগ করতে পারে, সেজন্য স্থানীয় সরকারের প্রতিনিধিদের সততা, নিষ্ঠা ও আন্তরিকতার সাথে দায়িত্ব পালন করার আহ্বান জানান।   


আবুল হাসানাত আবদুল্লাহ্ বলেন, বর্তমান সরকার দেশে স্থানীয় সরকার প্রতিষ্ঠানসমূহের নির্বাচিত জনপ্রতিনিধিদের মাধ্যমে গণতান্ত্রিক অধিকার সমুন্নত রাখতে কাজ করে যাচ্ছে। সরকারের ‘রূপকল্প ২০২১’এর সফল বাস্তবায়ন এবং অভীষ্ট লক্ষ্য অর্জনে স্থানীয় পর্যায়ে নির্বাচিত জনপ্রতিনিধিদের সরকারের সেতুবন্ধ হিসেবে কাজ করতে হবে। তিনি বরিশালের স্থানীয় সরকার প্রতিষ্ঠানসমূহের উন্নয়নে সার্বিক সহায়তার আশ্বাস দেন।  

#

টেলিভিশনে স্ক্রল আকারে প্রচারের জন্য 
সকল ইলেক্ট্রনিক মিডিয়া

ঢাকা, ৪ শ্রাবণ (১৯ জুলাই) :

সরকারি-বেসরকারি টিভি চ্যানেলসহ সকল ইলেক্ট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :


মূলবার্তা :

‘মহীয়সী বঙ্গমাতার চেতনা, অদম্য বাংলাদেশের প্রেরণা’

‘The spirit of glorious Bangamata, The inspiration of indomitable Bangladesh.’

#

একনেক প্রায় ১৫ হাজার ৮৫৭ কোটি টাকার ৮ প্রকল্প অনুমোদন
ঢাকা, ৪ শ্রাবণ (১৯ জুলাই) : 

জাতীয় অর্থনৈতিক পরিষদের নির্বাহী কমিটি (একনেক) প্রায় ১৫ হাজার ৮৫৬ কোটি ৮০ লাখ টাকা ব্যয় সম্বলিত ৮টি প্রকল্প অনুমোদন করেছে। এর মধ্যে সরকারি অর্থায়ন ১২ হাজার ৪৪৪ কোটি ২৫ লাখ টাকা, সংস্থার নিজস্ব অর্থায়ন ১৩৪ কোটি ৫৭ লাখ টাকা এবং বৈদেশিক অর্থায়ন ৩ হাজার ২৭৭ কোটি ৯৮ লাখ টাকা। 
প্রধানমন্ত্রী এবং একনেক-এর চেয়ারপারসন শেখ হাসিনার সভাপতিত্বে আজ গণভবনের সাথে সংযুক্ত হয়ে ভিডিও কনফারেন্সিং-এর মাধ্যমে শেরে বাংলা নগরে এনইসি সম্মেলন কক্ষে অনুষ্ঠিত একনেক সভায় এ অনুমোদন দেওয়া হয়েছে।
অনুমোদিত প্রকল্পসমূহ হলো: সড়ক পরিবহন ও সেতু মন্ত্রণালয়ের ৩টি প্রকল্প যথাক্রমে চট্টগ্রাম-রাঙ্গামাটি জাতীয় মহাসড়ক (এন-১০৬) এর হাটহাজারী হতে রাউজান পর্যন্ত সড়কাংশ ৪-লেনে উন্নীতকরণ (১ম সংশোধিত) প্রকল্প; ঢাকা ম্যাস র‌্যাপিড ডেভেলপমেন্ট (লাইন-৬) (২য় সংশোধিত) প্রকল্প এবং নরসিংদী সড়ক বিভাগ এর আওতায় ইটাখোলা-মঠখোলা-কটিয়াদী সড়ক (আর-২১১) ও নয়াপাড়া-আড়াইহাজার নরসিংদী-রায়পুরা (আর-১১৪) দুইটি আঞ্চলিক মহাসড়ক যথাযথমানে প্রশস্ততায় উন্নীতকরণ প্রকল্প; বিদ্যুৎ, জ্বালানি ও খনিজ সম্পদ মন্ত্রণালয়ের ময়মনসিংহ কম্বাইন্ড সাইকেল বিদ্যুৎ কেন্দ্রে গ্যাস সরবরাহের জন্য ধনুয়া হতে ময়মনসিংহ পর্যন্ত গ্যাস পাইপলাইন নির্মাণ প্রকল্প; স্বাস্থ্য ও পরিবার কল্যাণ মন্ত্রণালয়ের ইলেকট্রনিক ডাটা ট্র্যাকিংসহ জনসংখ্যা ভিত্তিক জরায়ু-মুখ ও স্তন ক্যান্সার স্ক্রিনিং কর্মসূচি (ইপিসিবিসিএসপি) (২য় সংশোধিত) প্রকল্প; পানি সম্পদ মন্ত্রণালয়ের খাগড়াছড়ি শহর ও তৎসংলগ্ন অবকাঠামো নদী ভাঙন হতে সংরক্ষণ প্রকল্প; স্থানীয় সরকার, পল্লী উন্নয়ন ও সমবায় মন্ত্রণালয়ের ২টি প্রকল্প যথাক্রমে উপজেলা পরিচালন ও উন্নয়ন (UGDP) (২য় সংশোধিত) প্রকল্প এবং বৃহত্তর দিনাজপুর জেলার গ্রামীণ অবকাঠামো উন্নয়ন প্রকল্প। 
পরিকল্পনা কমিশনের ভাইস চেয়ারম্যান ও পরিকল্পনা মন্ত্রী এম এ মান্নান; কৃষিমন্ত্রী               ড. মোঃ আব্দুর রাজ্জাক; তথ্য ও সম্প্রচার মন্ত্রী ড. হাছান মাহ্‌মুদ; স্থানীয় সরকার, পল্লী উন্নয়ন ও সমবায় মন্ত্রী মোঃ তাজুল ইসলাম; শিক্ষামন্ত্রী ডা. দীপু মনি; শিল্পমন্ত্রী নূরুল মজিদ মাহমুদ হুমায়ূন; মৎস্য ও প্রাণিসম্পদ মন্ত্রী শ ম রেজাউল করিম; পরিবেশ, বন ও জলবায়ু মন্ত্রী মোঃ শাহাব উদ্দিন এবং সংশ্লিষ্ট মন্ত্রী ও প্রতিমন্ত্রীগণ সভার কার্যক্রমে অংশগ্রহণ করেন।


সভায় মন্ত্রিপরিষদ সচিব, প্রধানমন্ত্রীর মুখ্য সচিব, এসডিজি’র মুখ্য সমন্বয়ক, পরিকল্পনা কমিশনের সদস্যবৃন্দ, সংশ্লিষ্ট মন্ত্রণালয়সমূহের সিনিয়র সচিব ও সচিব এবং ঊর্ধ্বতন কর্মকর্তাগণ উপস্থিত ছিলেন।
#

তথ্যবিবরণী                                                                                                         নম্বর : ২৮৫৪
বিদ্যুৎ সাশ্রয়ে অপ্রয়োজনীয় লাইট, ফ্যান বন্ধ রাখার নির্দেশ দিলেন আইসিটি প্রতিমন্ত্রী 
ঢাকা, ৪ শ্রাবণ (১৯ জুলাই):
বিদ্যুৎ সাশ্রয়ে অপ্রয়োজনীয় লাইট, ফ্যান ও এসি বন্ধ রাখার জন্য আইসিটি বিভাগের সংশ্লিষ্ট কর্মকর্তা কর্মচারীদের নির্দেশনা দিয়েছেন তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক। বিভাগের সভাকক্ষে আয়োজিত পূর্বে নির্ধারিত সভায় সীমিত লাইট জ্বালিয়ে সভা পরিচালনার জন্য এ নির্দেশ প্রদান করেন তিনি।

বিদ্যুৎ খরচ কমিয়ে আনতে সরকারের বিদ্যুৎ সাশ্রয়ী কর্মসূচির অংশ হিসেবে আজ সকালে নিজ দফতরে প্রবেশ করেই করিডোরের অপ্রয়োজনীয় সব লাইট বন্ধ করেন প্রতিমন্ত্রী। পাশাপাশি তিনি দফতরের বিভিন্ন কক্ষ ঘুরে দেখেন। যেসব কক্ষে বাইরে থেকে আলো আসার ব্যবস্থা রয়েছে সেই কক্ষগুলোতে বাতি নিভিয়ে পর্দা সরিয়ে দিনের আলো ব্যবহার করে কাজ পরিচালনায় এসি ২৫ ডিগ্রির ঘরে রাখার জন্য দপ্তর প্রধান ও সংশ্লিষ্টদের তিনি পরামর্শ দেন। উপস্থিত কর্মকর্তা-কর্মচারীদের উদ্দেশ্যে তিনি বলেন, করিডোরে কোনো লাইটের দরকার নেই এবং অপ্রয়োজনীয় লাইট, ফ্যান ও এসি ব্যবহার করার বিষয়ে সতর্ক থাকতে হবে।

প্রতিমন্ত্রী আরো বলেন, বিদ্যুৎ ও ব্যয় সাশ্রয়ে প্রধানমন্ত্রী শেখ হাসিনার আহ্বানে সাড়া দিয়ে আমরা এক মাসের চ্যালেঞ্জ গ্রহণ করেছি। তবে সে কাজটি নিজের ঘর থেকে শুরু করা দরকার। আর সেজন্য নিজ নিজ অবস্থান থেকে সবাইকে সচেতন হতে হবে। তিনি বলেন, অভ্যন্তরীণ মিটিংগুলোতে নাস্তা এবং খাওয়া-দাওয়ার ব্যয় কমিয়ে আনতে হবে এবং নাস্তার বদলে শুধু পানি সরবরাহের জন্য সংশ্লিষ্ট কর্মকর্তাদের পরার্মশ দেন। 

              Number: 2853
Foreign Minister calls on ASEAN Secretary General 

Dhaka, 19 July:

Foreign Minister Dr. A K Abdul Momen who is currently on a two-day visit to Indonesia, has called on Secretary General of ASEAN Dato Lim Jock Hoi at the ASEAN Secretariat in Jakarta yesterday. Welcoming Bangladesh’s initiatives for a more institutional engagements with ASEAN, the Secretary General assured the Foreign Minister of his support and necessary coordination with the member states, particularly vis-a-vis Bangladesh’s candidacy for ASEAN Sectoral Dialogue Partnership status. 

Apprising Secretary General of the various sectoral initiatives undertaken by Bangladesh, Foreign Minister requested him to expedite a decision in the upcoming meeting of the ASEAN. Dr. Momen shared the concerns of Bangladesh on the inordinate delay with regard to the repatriation of the stranded Myanmar citizens temporarily sheltered in Bangladesh. He sought a proactive support of ASEAN for kick-starting the repatriation without any further delay. 

Giving a brief overview of Bangladesh-ASEAN economic cooperation, Dr. Momen urged for a more expanded economic collaboration between Bangladesh & the South East Asian region. The Foreign Minister extended an invitation to the ASEAN Secretary General for a visit to Bangladesh. 
#

    Number : 2852
Bangladesh-Indonesia bilateral meeting held 
Dhaka, 19 July 2022:

Bangladesh-Indonesia bilateral meeting was held in Jakarta yesterday. Foreign Minister Dr. A K Abdul Momen and Minister of Foreign Affairs of Indonesia Retno L P Marsudi led the respective delegation in the discussions. They exchanged felicitations on the occasion of the 50th anniversary of the diplomatic relations between the two countries. 

Both countries agreed to accelerate cooperation in the areas of trade, investment, agriculture, food, energy, health & pharmaceuticals, connectivity ICT, tourism, halal trade, human resources development, defence, youth & cultural exchanges, etc. They expressed optimism that the MoUs in the pipeline would be concluded soon. They stressed on concluding the bilateral PTA for further strengthening the economic cooperation. 

Dr. Momen sought a proactive support of Indonesia and of the ASEAN for an early repatriation of the stranded Myanmar nationals from Bangladesh to Myanmar. He also requested for an expeditious decision on Bangladesh’s candidacy for the Sectoral Dialogue Partnership of ASEAN. 

After the official talks, the two Foreign Ministers made brief press statements. Finally, the official logo for the Golden Jubilee celebrations & the translation of the historic 7th March Speech of Bangabandhu Sheikh Mujibur Rahman in Indonesian language were also unveiled by the two Foreign Ministers.
Dr. Momen met Indonesian Minister of Trade 
Foreign Minister Dr. A K Abdul Momen met the Indonesian Minister of Trade Zulkifli Hasan in Jakarta yesterday. The two Ministers reviewed the trade relations between the two countries and agreed to expedite the conclusion of the bilateral PTA in this year of Golden Jubilee of Diplomatic Relations. Dr. Momen requested the Indonesian side to consider favourably Bangladesh’s request for inclusion of RMG items in the PTA in order to address the yawning trade gap. Dr. Momen invited the Indonesian Trade Minister to visit Bangladesh at a mutually convenient time this year.

In the evening, Dr. Momen addressed a gathering of Indonesian business persons and investors urging them to invest in Bangladesh availing the opportunities prevailing in the fast developing country. He also unveiled a commercial stamp issued by Bangladesh Embassy in Jakarta in celebration of the birth centenary of Father of the Nation Bangabandhu Sheikh Mujibur Rahman.

#

তথ্যবিবরণী                                                                                                        নম্বর : ২৮৫১

একুশে পদকের জন্য প্রস্তাবিত নামের তালিকা ৩১ অক্টোবরের মধ্যে প্রেরণ করতে হবে

ঢাকা, ৪ শ্রাবণ (১৯ জুলাই):

একুশে পদক প্রদান সংক্রান্ত নীতিমালা অনুযায়ী অন্যান্য বছরের ন্যায় ২০২৩ সালের জন্য সরকার সকল মন্ত্রণালয় ও বিভাগ, সংস্কৃতি বিষয়ক মন্ত্রণালয়ের আওতাধীন দপ্তর ও সংস্থা, সকল পাবলিক বিশ্ববিদ্যালয় কর্তৃপক্ষ, সকল জেলা প্রশাসক এবং স্বাধীনতা পদক বা একুশে পদকে ভূষিত সুধীবৃন্দকে আগামী ৩১ অক্টোবরের মধ্যে মনোনয়ন বা প্রস্তাব সংস্কৃতি বিষয়ক মন্ত্রণালয়ে প্রেরণের অনুরোধ করা হয়েছে। ভাষা আন্দোলন, শিল্পকলা  (সংগীত, নৃত্য, অভিনয়, চারুকলাসহ সকল ক্ষেত্র), মুক্তিযুদ্ধ, সাংবাদিকতা, গবেষণা, শিক্ষা, বিজ্ঞান ও প্রযুক্তি, অর্থনীতি, সমাজসেবা, রাজনীতি, ভাষা ও সাহিত্য এবং সরকার নির্ধারিত অন্য কোনো ক্ষেত্রে প্রশংসনীয় ও গৌরবোজ্জ্বল অবদানের স্বীকৃতিস্বরূপ ব্যক্তি (জীবিত বা মৃত), প্রতিষ্ঠান ও সংস্থাকে একুশে পদক প্রদান করা হবে।

এ সংক্রান্ত যাবতীয় তথ্যাবলী ও একুশে পদক নীতিমালা এবং মনোনয়ন প্রস্তাবের ফরম সংস্কৃতি বিষয়ক মন্ত্রণালয়ের ওয়েবসাইট www.moca.gov.bd এবং তথ্য ও সম্প্রচার মন্ত্রণালয়ের ওয়েবসাইট www.moi.gov.bd-এ পাওয়া যাবে। 
সংস্কৃতি বিষয়ক মন্ত্রণালয় এক বিজ্ঞপ্তিতে এ তথ্য জানিয়েছে।

